
B ib lisk e  ro zp o m in a n je
Dźe w  sćenju vvo chlĕb. N je- 

prajim y přewjele, hdyž prajim y: 
Praśenje wo chlĕb njeje hišće 
nihdy naš lud tak hluboko hnulo 
a zabĕralo kaž dźensa. Spominaj- 
my na zašlu wojnu, na straš- 
ne ćežke lĕta po wojnje, hdźež 
su tysacy, haj miliony člowjekow 
dla njedostatka chlĕba a wuhla 
bĕdnu smjerć namakali abo su 
jich zmjerzłych we chĕžach a lo- 
žach nadešli. A  dźensa hišće mrĕ- 
ja tysacy w  ludach, dokelž praše- 
nje chlĕba hiśće njeje rozrisane.

N jeby tohodla prawje bylo, hdy 
bychmy dźensa na zakladźe na- 
šeho teksta na najćeše prašenje 
dźensnišeho časa pola toho wot- 
molwu pytali, kiž je stajnje 
swĕtło był a wotmołwu mĕł a 
přeco hišće ma na wšitke praše- 
nja, kiž čłow jekow wot staro- 
dawna a tež dźensa hišće pohnu- 
waju. Chcemy tohodla dźensnišu 
stawiznu hłuboko w  našich wu- 
trobach pohnuwać.

Tuta stawizna ma kaž koždy 
skutk Knjeza wuznam, kiž dałe 
saha hač sebi myslimy. Je z nim 
tak kaž z chlĕbom w  Jĕzusowy- 
maj rukomaj: Won rosće w  jeho 
cyrobu dawacej mocy, ćim wjacy 
wot njeho brane budźe.

Chcemy sebi wułkotny wobraz 
teksta zpřitomnić: Wulka syła lu- 
du, wosebje z worśty chudych a 
bjez wobsydstwa, po tysacorach 
w  pusćinje bjez chłĕba wot knje- 
za pusćiny —  hłodu —  zajeći, ale 
srjedź tych tysacow swĕtła posta- 
wa teho Knjeza a jeho hnujacy 
hlos: „M i je  žeł teho luda.“ Jezus 
znaje nuzu łuda, ma sobuželni- 
wosć z nim a može tež pomhać: 
,,Nochcu jich bjez jĕdźe preč pu- 
śćić, tak zc bychu woni wo moc 
njepřišłi na puću.“

M oji lubi, njejsu miłiony čło-

w jekow  dźensnišeho časa tuto 
slowo Zboźnika znali? Njeznaja 
je  ludźo, kiž dźensa hiśće z praše- 
njom chleba wojuja? Abo njeje 
ton w jacy žiwy, kiž je  jonu tute 
slowa rĕčał? Abo njeznaje jeho 
wutroba žaneje scbuželnosće w ja- 
cy? .Je jeho ruka překuša, po 
tym hač je  njebjeski tron zajal? 
Prašenje hiśće přestało n jeje: Z 
wotkel wozm jemy chlĕb?

To jene chcemy konstatować: 
Jezus njeje na swĕt přiśoł, zo by 
nuzu a starosće swĕta wotstronil, 
ale zo by nuzu a starosće swĕta 
p ř e w  i n y  ć pomhał.

Njeńdźe dźensa tak jara nimo 
tych, kiž sym runje naspomnił, 
wo prašenje wšĕdneho chlĕba, ale 
dźe wo prašenje, kiž je  hišće hor- 
ciše a wotriše: z wotkel wozmu 
mccy, z wotkel trošt, zo njebych 
dušownje zawutlil a zemrĕl w 
pusćinje. N jetrjebam y sebi myslić, 
zo njeby powyšeny Knjez za to 
žane wočko mĕł, žanu sobužel- 
nosć, žane: „M i je  žel teho ludu!“ 
Tak kaž njeje Jezus tych 4000 w 
pusćinje přewidźał, ale zo je  pom- 
hał, tak može tež nam w  našej 
nuzy pomhać. A le to jene no- 
chcemy přewidźeć: Tam w pusći- 
nje stejachu před Knjezom  łudžo, 
kiž jeho mocne a pomocne słowo 
pytachu, na jeho erće wisachu a 
při nim wutrachu, bjez toho zo 
bychu na to mysliłi, što k žiwno- 
sći a potrĕbnosći ćĕla sluśa, a to 
dny dolho. To njebĕ žana morko- 
taca syla, kiž ie wot Boha wot- 
padnyła, kaž ju dźensa husto 
dosć namakamy, kiž přeco nowe 
puće pyta, kiž bychu za nich 
smĕr žiw jenja byłe, ale jenož nic 
pola Boha.

N jedyrbjeli dźensa wotrišo 
dyžli hdy prjedy slowa profety 
prĕdować: ,,Wobroćće so zaso
k temu, wot kotrehož daloko 
wotstupili sće!" Jes. 31. 6.? ..Hdyž 
budźeće mje z cyłej wutrobu py- 
tać, dha chcu so wam dac nama- 
kać, praji ton Knjez." Jer. 29, 13 
a 14.

Drje slyšimy husto njekmane 
rĕče: W ot kemšichodźe^'a njebu- 
dźemy syći. Wĕzo. bohabojaznosć 
n jeje wšĕdny chlĕb, ałe hdźež so 
Boha boja, tam Boh chlĕb wobra- 
dža

Sto chcyše Jezus z tym dziwom 
w  pusćinje prajić? Wotmołwu je  
nam sam dał: „Pyta jće pak naj- 
prjedy Bože kralestwo a jeho 
prawdosć, dha budźe wam to 
wšitko přidate." Wĕrnosć tuteho 
slowa je  4000 łudźom w  pusćinje 
wobkrućił a wĕrnosć tuteho sło- 
wa wam tež džensa hišće wob- 
kruća nad tymi, kiž jeho slowo 
jako chlĕb žiw jenja płaćić daju. 
A le dźensa su Jezusowe słowo 
z prĕdowanja na hnrje wobroćili! 
Prĕduja dźensa wotře: Pytajće
najprjedy pjenjeze swĕta a po 
krasnosći swĕta. dha budu wam 
njebjesa na swĕće a druhe nje- 
bjesa njetrjebaće! Mĕnja, zo je 
tute zmyslenje wulki postup w 
poznaću, ałe złudanje njewuwo- 
stanje kaž su stawizny ^iusto dosć 
dopokazałe. Budźe so rokazać, zo 
za koždy lud słowo Knjeza plaći: 
..Pytajće najprjedy Bože krale- 
stwo a jeho prawdosć, dha budźe 
wam to wśitko přidate.“

Luther ma prawje z jeho slowom 
a tym rozpominanje skonči: ..Zu- 
ma wučby tuteho evangelija je  
ta: Dyrbim y pobožni być a so 
pilnje po Božim słowje mĕć kaž 
ludźo w  ewangeliju. a wĕrić, zo 
budźe so Boh starać. zo zmĕjemy 
jĕdź a piće a cyrobu. ‘ Hamjeń!



P rĕdow an je  na Cichi p jatk

Złćstnik na
Luba wosada! Wysoko pozbĕ- 

huje so křiž Chrystusa na Gol- 
gata. Na nim wisa won; blĕde a 
z krewju přelate wobličo je  z ćer- 
njowej kronu wobdate, ćĕło je  
rozšwikane, ruce a noze z wul- 
kimi hozdźemi překlote. Sĕsć ho- 
dźin wisa tak wojujo ze smjerću 
w  njesmĕrnych bolosćach a —  
mjelči skoro stajnje. Jenož malo 
słowow křižowaneho je  so nam 
w  ewangelijach zachowalo, słowa. 
z kotrymiž wulcy, mudri a wu- 
čeni tutoho swĕta njewĕdźa, što 
započeć. dokelž su tak cyle hinaše. 
jako dyrbjałe posłednje słowa 
mrĕwaceho rjeka po našim čło- 
wjeskim  zdaću być. Wopušćeny je  
nĕtko ton. kotryž nĕhdy tak wu- 
bĕrnje prĕdowaše a dźiwy činješe. 
cyłe wopušćeny. Syły, kotrež za 
nim zahorjene a wobdźiwujo kro- 
čachu. su so pak rozbrojiłe. pak 
je  so jich wyskace ,.Hosiana“ pře- 
wobroćiło do zlostneho „k řižu j!“ 
Haj. samo najbliši, kotřiž stajnje 
z nim bĕchu, su jeho wopušćili a 
jenož nĕkotři z nich sej zwaža 
zdałoka přihladować, štož so na 
Golgata stawa. Je na koncu z Je- 
zusom Nacaretskim, cyłe na kon- 
cu. Tuton žałostny, krwawny 
konc wotkrywa jeho tola jako 
toho, kajkiž we woprawdźitosći 
bĕše: pak wotcuzbnjeny idealist 
a sonjer, kotrehož son je  wuso- 
njeny. rozbity, rozraženy na suro- 
wej woprawdźitosći, abo złostni- 
ski zbĕžkar přećiwo wšemu boj- 
skemu a čłowjeskemu porjadej. 
kotrehož je  skončnje zasłužene 
chłostanje dosćahnyło. Tak to 
wupada, tak dyrbi wupadać wo- 
kolo koždeho, kotryž ma tu jenož 
trochu rozuma, łudźiznajerstwa a 
žiwjeńskich nazhonjenjow. Wžak 
to tež jenož tak wupada. Wft wo- 
prawdźitosći wuchadźa z n'.rowa- 
ceho. po zdaću podležaceho, haj 
hinjaceho muža na křižu ’iobrska, 
dźiwna moc. kotraž křiž do sr,:e- 
dźiśća wšĕch stawiznow staji. 
Přetož tu so rozeznawaja duchojo. 
K řiž Chiystusa nuzuje ludźi 
wšĕch časow a wšĕch narodow 
k rozsudej, kotremuž so nichto 
wuwinyć njemože. Nichto nje- 
može na Golgata jenož z přihlado- 
warjom  być, pod křižom Chry- 
stusa su jenož dwoji ludźo, dźen- 
sa kaž tehdv: jedni połni hidy a 
wotpokazanja přećiwo ćichemu 
mužej z ćernjowej kronu. kotřiž

jeho hanja a wusmĕšuja; druzy 
pak su ći, kotřiž —  a to je  ton 
wulki dźiw ! —  křižowaneho wu- 
hladawši tež do njeho wĕrja. Tam 
na Golgata, pod křižom Chrystusa. 
tam so dźĕłi žiw jeński puć čło- 
w jestwa do šĕrokeje drohi, kotraž 
w jedźe do zatamanja, a w je le  jich 
je, kotřiž po njej kroča, a do wu- 
skeje šćežki, kotraž w jedźe do 
žiw jenja, a mało je  tych, kotřiž 
ju namakaja.

Su wobrazy, kotrež na wobhła- 
dowarja stajnje hladaja, hač- 
runjež swoje mĕstno zmĕnja: tak 
zhladuje na tebje, łuby křesćijano, 
křižowany, sy-li štožkuli, stejiš-li 
hdźežkułi a jeho pohlad so tebje 
praša: do kotrych ludźi so ličiš, 
do wusmĕšowarjow abo do wĕ- 
riwych? Po kotrym puću kročiš, 
po šĕrokim abo wuskim? Roz- 
suclź so! Dokelž „štož n jeje za 
mnje, je  přećiwo mni“ , před kři- 
žowanym njeje newtrality! Přetož 

słowo wot křiža
1. je  hluposć tym, kiž budźeja 

zhubjeni,
2. nam pak, kiž budźemy zbo- 

žni, je  wono Boža moc.

I .

Nam so zdawa być, jako by so 
nam Chrystus jew ił jako ton, ko- 
tryž we woprawdźitosći bĕśe, jako 
wotcuzbnjeny sonjer abo złost- 
niski zbĕžkar. Tola we wĕrnosći 
smy m y ći, kotrymž so na Golgata 
maska z wobliča wottorhnje, my 
so sudźimy, dokelž so jew im y 
jako ći, kajcy u’oprawdźe smy. 
„Wotče, wodaj jim , dokelž nje- 
wĕdźa, što činja“ , praji Chrystus, 
jako jeho wojacy Piłatusa bĕchu 
křižowali. A  hdyž tež z tym  wu- 
prajena prostwa křižowaneho naj- 
prjedy za wojakow  płaći, kotřiž 
rozkaz sćĕhujo, jeho jako pozdat- 
neho złostnika na křiž přibichu. 
tak tola trjechi w’opodstatnjenje 
prostwy: ,,Woni njewĕdźa, što
činja“ tež wšitkich druhich, kotřiž 
hanjo a wusmĕšujo pod křižom 
steja, haj wona trjechi koždeho. 
kotryž so tehdom abo dźensa, 
njech bjezdźaknje wotpokazujo, 
njech njepřećełsce, přećiwo kři- 
žowanemu so staji. Kak slepi su 
tola łudźo, kak zeslepjeni smy my 
wšitcy před swĕtłom wĕrnosće, 
kotrež je  swĕtej w  Chrystusu so 
jew iło. Pawoł ma praw je: „Jełi zo 
pak tež naš ewangelij je  zakryty, 
da je  zakryty před tymi, kiž zhu-

bjeni budźeja, w  kotiychž je Boh 
toho swĕta mysle zasłepił, zo nje- 
by jim  swĕćiła jasna swĕca ewan- 
gełiskeje Chrystusoweje jasnosće. 
kiž je  Bože znamjo."

Slepi su wojacy, kotřiž so naj- 
prjedy přezjedni do drasty křižo- 
waneho dźĕła a 16s wo nju ćiskaja, 
a kotřiž potom rozwjeseleni z dru- 
himi hanja: „Sy-li židowski kral. 
da pomhaj sam sebi!“ Slepy je  
lud, kotryž přihladujo podla steji. 
po tym zo bĕ najprjedy wołał ho- 
siana a potom křižuj. Slepi su 
předewšĕm wyši luda, kotřiž tam 
hanja: „Druhim je  pomhal, njech 
sebi sam pomha, jeli zo je  wćn 
Chrystus, wuzwoleny Boži!“ Haj. 
woni bĕchu sej cyle hinašeho Me- 
siasa nadźełi, połitiskeho, kotryž 
z bojskej, džiwnej mocu židowski 
lud k najmocnišemu a najbohat- 
šemu na swĕće činić dyrbješe, 
a dokelž nĕtk woprawdźity Chry- 
stus, kotryž w  połnomocy Boha 
k nim přińdźe a jich swĕdomje 
trjechić zamože, tak mało jich 
přećam wotpowĕduje, tohodla so 
zaćisnje a dyrbi na křižu skončić. 
Slepy je  tež prĕni ze sobukřižo- 
waneju złostnikow, kotryž jenož 
sej přeje, zo by ze strowymi sta- 
wami z křiža dele přišoł; wumož- 
nik, kotryž njezamože abo nochce 
jemu při tym pomhać, je jemu 
wohidny a zacpĕća hodny.

M y pak, luba wosada, stejimy 
z nimi tam, wšitcy bjez wuwzaća. 
w  samsnym zatamanstwje. runje 
tak zaslepjeni, runje tak so spje- 
ćujo přećiwo Bohej a Chrystusej. 
Tež nas trjechi na Golgata sud 
křižowaneho, a my so jew im y 
jako ći, kotřiž woprawdźe smy 
před Bohom. Nimamy hustodosć 
samsne přeća, kaž łud a jeho 
wjednicy na Golgata? Njeńdźe 
nam stajnje jenož wo zemske ku- 
bła. w o zemske wuspĕchi, wo 
zemsku pomoc? Modłimy so třeću 
prostwu Wotčenaša runje tak 
sprawnje a nutm je kaž štwortu? 
N jejsm y woprawdźitu, rozsudnu 
pomoc Boha, jeho nam w Chry- 
stusu poskićenu hnadu, što wĕ 
kak husto, zacpĕli a wšo možne. 
pjenjezy, česć, powołanje atd. za 
wažniše mĕli, kaž Bože kralestwo 
a jeho prawdu? A  hdyž potom po 
našich přećach njeńdžeše, hdyž 
buchmy poniženi, jakož tola sej 
myslachmy, zo budźemy powy- 
šeni, hdyž dyrbjachmy njesć nje-



česć Chrystusa, hdźež so w  pra- 
w je myslachmy, hdyž dyrbjach- 
my so wotrjec nĕčehožkuli, tidźež 
so nadźijachmy dobyća, hdyž so 
nam křiž mĕsto krony poskići a 
zrudoba na mĕsto wjesela —  smy 
so potom zwolniw i podwolili, 
bĕchmy sćerpni a poslušni, smy 
Božu hnadu chwalili tež w  křižu 
a zrudobje a smy so wjeselili, zo 
možemy z Chrystusom ćerpjeć, 
kaž to Bože słowo nam křesćija- 
nam přikazuje, abo njejsmy so 
tola nutřkownje napřećili a roz- 
horili. na Božej mocy a sprawno- 
sći dwĕlowali, zawistni na druhich 
zhladowali, kotřiž so po našim 
mĕnjenju lĕpje mĕjachu kaž my, 
a Božu hnadu hanili, kotraž bĕ na 
nas přišła k našemu strowju? 
Zhladuj na křižowaneho, luby 
křesćijano, won je, kotryž so tebje 
praša, a wotmołw jemu bjez lu- 
danja a sebjewobšudźenja, zo 
njeby tež tebi jeho křiž zasudźe- 
nje był, jako hłuposć so jew ił, kaž 
tym. kiž zhubjeni budźeja.

n.
„Nam  pak, kiž zbožni budźemy, 

je  wono Boža moc.“ D rje wupře- 
strĕwa so za čłowječi rozum nje- 
wopřimjomna ćma nad křižom 
Chrystusa. Na wusmĕšowanje a 
hanjenje wotm ołwja křižowany 
z mjełčenjom, wonym mjelče- 
njom, w  kotrymž po Lutherowych 
słowach Boži sud so chowa. Pře- 
tož Boh njezamože čłowjeka bole 
chłostać hač z tym. zo přewostaji 
jeho sebi samemu a zo wozm je 
jemu Bože slowo. A  tola chowa so 
we wonym mjelčenju Jezusa hišće 
poslednja smilnosć, kotraž tež nje- 
přećela přełutuje a jemu najpo- 
sledniši čas k nakazanju da: 
„Wotče, wodaj jim, přetož nje- 
wĕdźa, što činja.“ Wĕzo je  njepře- 
ćelam Chrystusa tuta smilnosć 
zakryta. runje tak zakryta kaž 
sud.

Jasnje pak swĕći swĕtło hnady 
wĕriwym. To je  njewopřim jomny 
dźiw, to je  woprawdźite potajn- 
stwo křiža a jeho dźiwneje mocy 
nad čłowječim i wutrobami. zo 
ludźo pod křižom Chrystusa k wĕ- 
rje  dońdu, hačrunjež tola wo- 
prawdźe zwonkowny napohlad 
koždeho k tomu zawjesć može, so 
wot tutoho muža, kotryž tak ža- 
łostnje skonča, njewĕdźo wotwo- 
broćić. Prĕni, kotryž započnje pod 
křižom Chrystusa wĕrić, je  druhi 
ze sobukřižowaneju złostnikow. 
Won wotmołwja prĕnjemu na 
jeho hłupu hanjacu rĕč: „A  ty so

tež njebojiš před Bohom, kiž sy 
wšak w  runym zatamanstwje? 
A  moj wšak smoj poprawom 
w  tym samym; přetož namaj so 
prawje dostanje, štož z našimi 
skutkami smoj zasłužiłoj. Ton pak 
ničo njezdobneho n jeje činił.“ Tak 
dawa won wĕmosći česć, wĕm o- 
sći a sprawnosći: zasudźuje sebje 
sameho a swĕdči w o njewinowa- 
tosći Chrystusa. Haj, hišće wjace: 
won wobroća so nĕtko na njeho 
sameho z ponižnej prostwu wo 
hnadu a smilnosć: „Knježe,
spomń na mnje, hdyž do swojeho 
krałestwa přińdźeš." A  hlej, nĕtk 
njem jełči Chrystus wjace, ałe wĕ- 
riwemu wotm ołwja z kralowskej 
połnomocu, kotruž tež hišće na 
křižu ma: „Zawĕrno, praju ći: 
Dźensa budźeš ze mnu w  para- 
dizu.“ Tak je  woprawdźe jedyn 
z najposlednišich čłowjeskeho 
splaha, jedyn z prawom k smjerći 
zasudźeny a wotpraw jeny złost- 
nik, so stał prĕni, kotryž je  přez 
Božu hnadu k w ĕrje do křižowa- 
neho došoł. Stož druhi złostnik 
přez swoje hanjace wužadanje 
n jeje docpĕć mohł, tutomu je  so 
stało z hnady: jemu je  so za čas 
a wĕčnosć pomhało, a přez ćer- 
pjenje a mrĕće je  so wumohł přez 
toho, kotryž tež za njeho hrĕch, 
ćerpjenje a smjerć přemohł je.

Luba wosada! Wĕčnosć hakłe 
nam pokaza, kak wulka je  syła 
tych, kotřiž přez tute nĕkotre sło- 
wa, kotrež je  Chrystus z tutym 
swojim  sobućerpjacym wumĕnjał, 
runje w  swojich najćešich chwi- 
lach su trošt a mĕr namakali. Tež 
dźensa hišće je  křiž Chrystusa 
wĕsty wućek tych, kiž njenama- 
kaja wupuća před nuzu swojeho 
swĕdomja, dokelž dyrbja sebje 
samych zatamać. A  što dyrbjał sej 
zwažić sebje sameho wusprawnić? 
Je jenož jedyn puć k wĕrnemu 
pokojej swĕdomja, k sprawnosći 
a k žiwjenju, a tuton puć w jedźe 
přez Golgata, hdźež so šĕroki a 
wuski puć dźĕlitej, won w jedźe 
přez wuske wrota sebjezasudźenja 
a pokuty. A le  štožkuli tež přeco 
pod křižom Chrystusa kaž wony 
želnosćiwy złostnik je  wuske 
wrota překročił a wuski puć na- 
stupił, wĕ, zo tuton puć wopraw- 
dźe do kraja pokoja wjedźe. To 
je  „troštna zadwĕlowanosć", wo 
kotrejž Luther w  swojim  naj- 
rjeńšim łisće rĕči, kotryž wćn 
8. apryła 1516 na bywšeho kloštr- 
skeho bratra je  pisał: „Tohodla. 
moj luby bratře, wukń Chrystusa 
zeznać, a to křižowaneho. Wukń

jeho chwalić a na sebi samemu 
zadwĕlujo jemu rjec: ty, knježe 
Jezuso, sy moja sprawnosć, ja 
pak sym twoj hrĕch, ty  sy to moje 
na so wzał a mi to tw oje dał; ty 
sy to wzał, štož ty njebĕše, a mi 
dał, štož ja njebĕch. Pas so, mćj 
bratře, hdy za tajkej čistosću hla- 
dać, zo so w jace jako hrĕšnik nje- 
zdawaš, haj samo hrĕšnik wjace 
być nochceš. Přetož Chrystus by- 
dli jenož m jez hrĕšnikami. Za to 
je  won z njebjes přišoł, hdźež 
bydleše m jez sprawnymi, zo by 
tež m jez hrĕšnikami bydlił. Tajku 
jeho lubosć rozpominaj, a ty na- 
makaš jeho najsłodši trošt. Pře- 
tož bychmy-li dyrbjeli so ze swo- 
je j procu a ćĕsnosću k pokojej 
swĕdomja předobyć; k čemu by 
Chrystus potom dyrbjał wumrĕć? 
Tohodla jenož w  nim namakaš 
pokoj, z troštnej zadwĕlowanosću 
w  sebi a w  swojich skutkach. Ty  
budźeš w ot njeho wuknyć, kaž je 
tebje přiwzał, tak je  tež twćj 
hrĕch za swćj, a jeho sprawnosć 
k swojej sčinił.“

A  hišće druhi započina pod 
křižom wĕrić: romski hejtman,
kotryž nawjedowaše wojakow, 
kotřiž dyrbjachu jeho křižować. 
Won w idźi Chrystusa mrĕć a słyši 
jeho poslednje słowa: ,.Wotče, po- 
ruču swoju dušu do twojeju ru- 
kow !“ Njech su wšitcy slepi byli, 
kotřiž jeho tam hanjachu, rom- 
skemu hejtmanej buštej woči 
w ĕry wotewrjenej a won dźeše: 
„Zawĕsće, ton čłowjek je  prawy 
był.“ To  rĕka, jedyn, kotryž swoju 
sprawnosć wudźĕluje na nje- 
sprawnych, hdyž jenož do njeho 
jako za nich křižowaneho wĕrja. 
Tak chcemy tež my Chrystusa ze- 
znać a to křižowaneho; přetož 
„słowo w ot křiža je  hłuposć tym, 
kiž budźeja zhubjeni; nam pak, 
kiž budźemy zbožni. jp wono Boža 
moc!“ Hamjeń.

Klukš: Sylny wichor, kiž zacha- 
dźeše surowje tež w  našich kon- 
činach, wobškodźi nowu cyrkwin- 
sku wĕžu. Nadźijamy so, zo so 
škoda borzy z Božej pomocu po- 
rjedźi.

Kotecy: Njedźelu Septuagesimae 
bĕchu zaso serbske kemše w  Ko- 
tečanskej šuli. 12 žonow, 5 mu- 
žow  a 1 holc bĕchu z Kotec, z 
Łuzka a ze Zarkow přišli a so 
wjeselichu, zo nowy Hrodžišćan- 
ski susod hižo tak borzy pola nich 
prĕdowaše. Bliše serbske kemše 
budu w  meji. ale w  cyrkwi a do- 
połdnja!



Hrodźišćo česćowaše swojeho wučerja
Z wosebitym dnjom bĕśe za 

Hrodźiščo z wokolnymi wjeskami 
zańdźena srjeda 2. mĕrca; jeho 
bywši wučer a kantor Arnošt 
P  ĕ t r i k , rcdźeny w  Lipiču, za 
wučerja wukublany na prjedaw- 
šim Krajnostawskim seminaru w 
Budyšinje, smĕdźeše z Božej mi- 
losću swoje 80. narodniny wo- 
swjećić. Kak jeho sebi waža, wu- 
praji powšitkowne wobdźĕlenje 
při jeho woslawjenju. Je drje to 
jonkroćnje, hdyž sebi swojeho 
wučerja na tajke wašnje česća. 
Z ranja hač do wječora přicha- 
dźachu gratulanća, zo bychu ju- 
bilarej swoj dźak a swoje zbožo- 
přeća wuprajiłi a to nic z pro- 
zdnymaj rukomaj. Kopicy darow 
a mnohosć kwĕtkow  wobkrući- 
chu wulku česćownosć a dźak- 
liwosć. Dopoldnja přichadieše 
cyrkwinske předsydstwo z dwĕ- 
maj fararjomaj. Fr. Krawc, kiž je  
so njedawno na wotpočink podal 
a lĕtdźesatki z jubilarcm hroma- 
dźe dźĕlal. wupraji za swĕrne 
ćežke dźĕlo k spomoženju zhro- 
madnosće swoj a wšĕch wosad- 
nych dźak a wutrobne přeća za 
přichod.

Hdyž bĕ jubilar po zloženym 
pruwowanju tři lĕta dołho jako 
jenički wučer w  Borku skutko- 
wał, nastupi w  lĕće 1899 swoje 
zastojnstwo, zwjazane z kantor- 
stwom w Budyšinku. Z lĕta 1906, 
potajkim 49 lĕt dolho, pak je  po 
tym w  Hrodźišću kantorił, doniž 
jeho wotebĕrace mocy k swjato- 
kej njenawabichu. Tuchwilu pak 
hišće nastupnicu. kiž w  Hrodźišću 
hišće bydlenje nima. njedźiwajo 
swojeje strowcty zastupuje. Po- 
tom porĕča nowy farar Rudolph, 
kiž je  jako rodźeny Nĕmc našu 
maćernu rĕč přikładnje nawu- 
knył, wosławjejo jubilara jako 
přikładneho wučerja w  słužbje 
šule a cyrkwje, naposledk z lĕta 
1945, hdyž bĕ potajkim 70 lĕt 
stary jako katecheta, złožujc swo- 
je  słowa na słowa Swjateho pi- 
sma: „Ći pak, kiž wučili su, bu- 
dźa so swĕćić jako njebjeska jas- 
nosć.“ „Ze złotymi pismikami“ , 
rjekny won, „ je  mjeno jubilara 
na wšĕ časy do wutrobow w jele 
stow nĕhdušich jeho šulerjow za- 
pisane." Popołdnju přińdźe stud. 
rada Wałtar, zo by w  m jenje su-

perindentury w Budyšinje dźak a 
zbožopřeće wuprajił. Před wječo- 
rom přichadźeše najprjedy po- 
sawnowy a potom cyrkwinski 
spĕwny chor, zo byštaj jubiłara 
z dujerskim a spĕwnym zastani- 
čkom ze zbožopřećom a z darom 
počesćiłoj.

W jeršk wšĕch wosławjenjow  bĕ 
w ječorny wuhot w  rjanej žurli, 
kiž bĕše hišće młoda Hrodźišćan- 
ska skupina Domowiny zarjado- 
wała. Telko hosći bĕše přeproše- 
nje skupiny sćĕhowało, zo bĕ žur- 
la haĕ na posledne mĕstno wob- 
sadźena. Mĕsćanosta grnejny, br. 
Ćemjer, witaše hosći a wuzbĕho- 
waše w  swcjej narĕči ze serbski- 
mi a nĕmskimi słowami zasłužby 
jubilara za powšitkownosć Hro- 
dźišćanskeje gm ejny a wosady 
přepoda jemu jako znamjo 
dźaka z kwĕtkami wupyšeny koš 
z darami. W m jenje Budyskeje 
župy Domowiny porĕča br. Ko- 
war, nĕhduši šuler jubilara, jemu 
so dźakujo wuprajiwši zbožopřeća 
župy a přepcda jemu koš z kwĕt- 
kami jako znamjo připoznaća. 
Budyski holčacy chor pod nawo-

K e  konfirm aciji z 
na staršich

wobroćił je  so mjez druhimi 
meklenburski krajny biskop. Tuto 
słowo njech je  we wujimku tež 
našim dźĕćom a staršim prajene: 
Prawi starši paćerskich dźĕći so 
ze swojim dźĕsćom pod Bože sło- 
wo stajeja a jeho puć ze swĕrnym 
dobroprošenj:m přewodźeja. Kon- 
firmacija je  wulcy wažny skutk 
cyrkwje. Dźĕći su w  křesćanskej 
w ĕrje rozwučene, su dopominane 
na zakład žiwjenski, na kotryž su 
ze swjatej křćenicu stajene a z 
tym na wulke skutki Bože w 
Khrystusu pokazane. Wone su na 
wužiwanje Božeje w ječerje při- 
hotowane. Na konfirmacijskim 
dnju so wone ke křesćanskej wĕr- 
nosći wuznaja. Z modłitwami wo- 
sady so wone do towarstwa z 
Knjezom  Khrystusom w jeho 
cyrkw i přijimuja. To je  wulka a 
wuznamna słužba cyr'^wje na 
młodźinje, ale tež rozsudny aźeń 
za žiw jen je koždeho młode- 
ho křesćana. Tu so njejedna wo 
nĕkajki rjany swjedźeń, ałe wo

dom lawreata Narodneho myta 
Jurja W inarja bĕše ke kulturne- 
mu wupyšenju wječora z kwar- 
tetom dujerjow Serbskeho kul- 
turneho ansambla přichwatał. 
Nutrnje posłuchachu přitomni ze 
swojim jubilarom wubĕrnym po- 
skićenjam spĕwarkcw kaž tež du- 
jerjow . Tak słyšachmy dujerjow 
ze znatym Beethovenowym ..Nje- 
bja sławja Wĕčneho česć" a Kreu- 
tzerowym ..To je  dźeń Boha 
Knjeza“ . Spĕwarki zaspĕwachu 
stare znate ale tež nowe serbske. 
dałe nimo nĕmskich tež jedyn pol- 
ski spĕw. Wosebje spodobaše so 
wšitkim ludowy spĕw: ..Přadla je 
Marja kudźałku" a solo Leńki W i- 
narjec: ,.Z:'rja so šĕr ja ‘ . kaž bo- 
haty přiklesk pokaza. Na koncu 
zaspĕwa hišće Hrodźiśćanski cyrk- 
winski chor pcd nawodom wu- 
čerja Šołty-Worcynskeho k roz- 
žohnowanju z jubiłarom a kedź- 
bliwym i hosćemi wuspĕwajo 
spĕw. kiž je  p :d  nawodom jubi- 
lara nawuknył.

W  o w  č e r - W jelkowski

Tež redakcija ..Pomhaj Boh" 
česćenemu jubilarej z wutroby 
zbožo přeje.

wosebitym słowom  
a na dźĕći
zetkanje ze žiwym  Bohom. Kon- 
firmacija je  potom z wosebitym 
žohnowanjom, wĕstaj-łi staršej 
wo zamolwjenju, kotrež za swoje 
paćerske dźĕćo mataj, tež hižo do 
tutoho dnja. Wonaj budźetaj py- 
tać zadźĕwać wšemu rozprošenju. 
a budźetaj na to kedźbować, zo 
njeby domjacy fcwjedźeń znutř- 
kowny wuznam a žohnowanje 
tutoho dnja kazyl abo docyła ska- 
zył. Konfirmacija ma lĕtsa wose- 
bity rozsudny raz. a tuž chcemy 
wšitcy na paćerske dźĕći spomi- 
nać z chutnej mcdlitwu, chcemy 
na to myslić, kak jara budźa wo- 
ne Božu pomoc trjebać w  spyto- 
wanjach, kotrež z jich samych 
wutrobow schadźeja. jich njewĕ- 
stych činić w  poslušnosći před 
Bohom a jeho swjatym kaznjam, 
a tež w spytowanjach wot. won- 
kach. kotrež chcedźa jim  křćeński 
słub njewĕsty sčinić. Při tym 
njeje to, štož čłowjekojo činja. 
najwažniše. M y mamy Bože slu- 
bjenja.

